
ᓇᓗᓇᐃᔭᐅᑎᑦ 
 
ᐊᓕᐊᓇᐃᒍᓱᒃᐳᒍᑦ ᓴᖅᑭᑦᑎᔪᓐᓇᕋᑦᑕ ᓯᕗᓪᓕᖅᐹᒥ ᓄᓇᕗᒻᒥ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ 
ᐊᕐᕌᒍᓕᒫᖅᓯᐅᑦ ᐅᓂᒃᑳᒥᒃ, ᐊᐃᕆᓕ 1, 2021−ᒥ, ᒫᑦᓯ 31, 2022−ᒧᑦ.  
 
ᓄᓇᕗᒻᒥ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑭᒃᑯᑐᐃᓐᓇᕐᓂᑦ ᐊᖅᓵᖅᓯᓂᕐᒧᑦ ᑎᑎᕋᕐᕕᖕᒥ 
ᓴᖅᑭᑕᐅᓚᐅᖅᓯᒪᕗᖅ ᐱᖁᔭᕐᒥᒃ ᓱᕋᐃᓪᓗᑎᒃ ᓇᖕᒥᓂᕆᔭᐅᔪᒧᑦ ᐊᖅᓵᖅᓯᓂᕐᒧᑦ ᐱᖁᔭᕐᒥ  
S.Nu. 2017, c.14, ᐱᕕᖃᖅᑎᑦᑎᔪᖅ ᐱᖁᑎᓂᑦ ᐊᖅᓵᖅᓯᓂᕐᒥᑦ ᐱᔭᐅᓯᒪᔪᓂᑦ ᐱᕋᔭᖕᓂᕐᒧᑦ ᖃᓄᐃᓕᐅᕐᓂᒃᑯᑦ.  
 
ᒪᓕᒐᕐᒥᒃ ᓱᕋᐃᓪᓗᓂ ᐱᖁᑎᒋᔭᐅᔪᓂᒃ ᐊᖅᓵᖅᓯᓂᕐᒧᑦ ᐱᖁᔭᖅ ᐊᓂᒍᖅᑎᑕᐅᓚᐅᖅᐳᖅ ᒪᓕᒐᓕᐅᕐᕕᖕᒥᐅᓂᑦ ᒫᑦᓯ 
2017−ᖑᑎᓪᓗᒍ ᐊᒻᒪᓗ ᐊᑐᓕᖅᑎᑕᐅᓚᐅᖅᖢᓂ ᐊᐃᕆᓕ 1, 2021-ᒥ.   
 
ᐱᔾᔪᑎᒋᔭᖓ ᑖᔅᓱᒪ ᐱᖁᔭᐅᑉ ᐅᔾᔨᕐᓇᖅᓯᑎᑦᑎᔪᒪᓂᐅᕗᖅ ᖁᐊᖅᓵᕐᓇᙱᑦᑐᓂᒃ ᖃᓄᐃᙱᑦᑎᐊᖅᑐᓂᒡᓗ ᓄᓇᓕᖕᓂᒃ 
ᒪᓕᒃᑐᖃᖅᖢᓂ ᐃᓄᐃᑦ ᐊᓐᓂᕆᔭᖏᓐᓂᒃ ᐱᑎᑦᑎᕙᒡᓗᑎᒃ ᑭᒃᑯᑐᐃᓐᓇᓄᑦ ᐋᖅᑭᒃᓯᒪᓕᕈᑕᐅᕙᒃᑐᓂᒃ 
ᐃᒪᐃᑎᑦᑎᓂᐊᖅᑐᓂᒃ, (a) ᐊᔪᖅᑎᑦᑎᔪᓂᒃ ᐃᓄᖕᓂᒃ ᐃᓚᐅᕙᒃᑐᓂᒃ ᒪᓕᒐᕐᒥᒃ ᓱᕋᐃᓪᓗᑎᒃ ᐱᓕᕆᐊᖑᕙᒃᑐᓂᒃ 
ᐊᓯᖏᓐᓂᒡᓗ ᐱᓯᒪᔭᕆᐊᖃᙱᖦᖢᑎᒃ ᐱᖁᑎᒋᔭᐅᔪᓂᒃ ᐱᔭᐅᓚᐅᖅᑐᓂᒃ ᑕᐃᒪᐃᔾᔪᑎᖃᖅᖢᑎᒃ ᒪᓕᒐᕐᒥᒃ ᓱᕋᐃᓪᓗᑎᒃ 
ᐱᓕᕆᐊᖑᕙᒃᑐᓂᒃ; (b) ᐱᖁᑏᑦ ᐊᑐᖅᑕᐅᑎᑦᑕᐃᓕᓗᒋᑦ ᐱᕋᔭᖕᓂᒃᑯᑦ ᐱᓕᕆᔪᖃᖅᑎᓪᓗᒍ; ᐊᒻᒪᓗ (c) 
ᓴᒃᑯᑕᐅᑎᓪᓗᒋᑦ ᐱᖁᑎᒋᔭᐅᔪᑦ ᐱᔭᐅᔪᑦ ᐅᕝᕙᓘᓐᓃᑦ ᐊᑐᖅᑕᐅᔪᑦ ᐃᓚᐅᖃᑕᐅᓂᕐᒧᑦ ᐱᕋᔭᖕᓂᒃᑯᑦ 
ᖃᓄᐃᓕᐅᕐᓂᐅᔪᓄᑦ ᐃᓅᖃᑎᒌᓄᑦ ᐊᑑᑎᖃᖅᑐᓄᑦ ᓲᕐᓗ ᑐᓂᓯᓂᕐᒥᒃ ᐃᑲᔪᕐᓂᕐᒥᒃ ᐱᓂᕐᓗᒃᑕᐅᓯᒪᔪᓄᑦ ᐱᕋᔭᖕᓂᒃᑯᑦ 
ᐊᒻᒪᓗ ᑮᓇᐅᔭᖃᖅᑎᑦᑎᓗᑎᒃ ᓄᓇᓕᖕᓃᑦᑐᓂᒃ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᓂᒃ. 
 
ᐱᖁᔭᖅ ᐱᔪᓐᓇᖅᑎᑦᑎᕗᖅ ᑐᑭᒧᐊᒃᑎᑦᑎᔨᒥᑦ ᓄᓇᕗᒻᒥᑦ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ 
ᑎᑎᕋᕐᕕᐊᓂ ᐱᔪᓐᓇᕐᓂᖃᕐᓗᓂ ᐱᒋᐊᖅᑎᑦᑎᔪᓐᓇᕐᓗᓂ ᐱᓂᕐᓗᖕᓂᒃᑯᑦ ᐱᖁᑎᑖᕆᔭᐅᔪᓂᑦ ᐊᖅᓵᖅᓯᓂᕐᒧᑦ 
ᐃᖅᑲᖅᑐᐃᓂᕐᒥᑦ ᑲᔪᓯᔪᖃᖅᑎᓪᓗᒍ ᐱᖁᑎᓂᒡᓗ ᒪᓕᒐᕐᒥᑦ ᓱᕋᐃᔪᖃᖅᑎᓪᓗᒍ. 
 
ᑖᓐᓇ ᐅᓂᒃᑳᖅ ᐱᕙᒌᔭᖅᑕᐅᓪᓗᓂ ᐅᐱᒋᔭᐅᓪᓗᓂᓗ ᑐᓐᓂᖅᑯᑕᐅᓪᓗᓂ ᒪᓕᒃᖢᒍ ᐊᒡᒍᖅᓯᒪᓂᓕᒃ 36 ᐱᖁᔭᕐᒥ. 

ᑕᒪᐃᓐᓄᑦ 
 
ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᐃᖅᑲᖅᑐᐃᓃᑦ ᑕᐃᑰᓇ ᐱᕋᔭᖕᓂᒃᑯᑦ ᓇᖕᒥᓂᕆᔭᕐᒥ 
ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒧᑦ ᐱᖁᔭᖅ ᐊᔾᔨᖃᙱᑦᑐᖅ ᐱᕋᔭᖕᓂᕐᒧᑦ ᒪᓕᒐᓄᑦ ᐱᔾᔪᑎᓄᑦ ᐱᔭᕆᐊᖃᙱᖦᖢᑎᒡᓗ 
ᑲᔪᓯᑦᑎᐊᕐᓗᓂ ᐱᕋᔭᖕᓂᕐᒧᑦ ᐸᓯᔭᐅᓂᖅ ᑲᔪᓯᓗᓂ. ᐃᒪᓐᓇᖔᕐᓕ, ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ 
ᖃᓄᐃᓕᐅᕈᑎᑦ ᑐᕌᕆᔭᖃᖅᑐᑦ ᓇᖕᒥᓂᕆᔭᕐᒥ ᓇᖕᒥᓂᖅ, ᐃᓄᑑᙱᖔᕐᓗᑎᒃ. ᐱᕋᔭᖕᓂᑯᒋᔭᐅᔪᑦ 
ᑎᑎᕋᖅᑕᐅᓯᒪᙱᑦᑐᑦ ᑖᒃᑯᓇᙵᑦ ᐱᔾᔪᑎᓕᖕᓂᑦ, ᖃᐅᔨᔭᐅᔪᖃᕋᓂᓗ ᐸᓯᔭᒃᓴᓕᐊᖑᖕᒪᖔᑦ 
ᐸᓯᔭᐅᔪᖃᙱᒻᒪᖔᓪᓘᓐᓃᑦ ᐃᖅᑲᖅᑐᐃᕕᖕᒥᑦ.  
 
ᐃᓱᒪᓕᐊᕆᔭᐅᔪᖅ ᐱᒋᐊᖅᑎᑦᑎᓂᕐᒧᑦ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᖃᓄᐃᓕᐅᕈᑎᒥᒃ 
ᐋᖅᑭᒃᑕᐅᓪᓗᓂ ᑐᑭᒧᐊᒃᑎᑦᑎᔨᒧᑦ, ᑎᒃᑯᐊᖅᑕᐅᔪᖅ ᒥᓂᔅᑕᒧᑦ ᒪᓕᒡᓗᒍ ᐊᕕᒃᓯᒪᓂᖅ 24, ᓄᓇᕗᒻᒥ ᐃᖅᑲᖅᑐᐃᕕᒃᑯᑦ 
ᐋᖅᑭᒃᓯᓲᖅ, ᐊᒥᐊᒃᑯᖏᓐᓂ ᑕᐃᒪᐃᑐᐃᓐᓇᕆᐊᓕᖕᓂ, ᓇᖕᒥᓂᕆᔭᖅ ᑲᔪᓯᑎᑕᐅᖕᒪᖔᑦ ᐱᖁᑎᐅᖕᒪᖔᓪᓘᓐᓃᑦ 
ᐱᕋᔭᖕᓂᒃᑯᑦ ᖃᓄᐃᓕᐅᕈᑎᒧᑦ. ᑮᓇᐅᔭᓕᐊᕆᔭᐅᔪᑦ ᑲᔪᓯᑦᑎᐊᖅᑐᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ 
ᐊᑐᖅᑕᐅᓲᑦ ᐃᑲᔪᕐᓗᒍ ᐱᕋᔭᒃᑕᐃᓕᒪᑎᑦᑎᓂᖅ ᐱᕋᔭᒃᑕᐅᑦᑕᐃᓕᒪᑎᑦᑎᓂᕐᒧᓪᓗ ᐱᓕᕆᐊᒃᓴᑦ ᓄᓇᕗᒻᒥ, ᐃᓚᐅᓪᓗᓂ 
ᐊᑭᓕᐅᕆᓂᖅ ᐱᕋᔭᒃᑕᐅᔪᓄᑦ ᑮᓇᐅᔭᖃᖅᑎᑕᐅᔾᔪᑎᓪᓗ ᐱᕋᔭᒃᑕᐃᓕᒪᑎᑦᑎᓂᕐᒧᑦ ᐊᑐᓕᖅᑎᑦᑎᔾᔪᑎᑦ. 
 
ᐱᖁᔭᕐᒥᒃ ᓱᕋᐃᓪᓗᑎᒃ ᓇᖕᒥᓂᕆᔭᐅᔪᒥᒃ ᐊᖅᓵᖅᓯᓂᕐᒧᑦ ᐱᖁᔭᖅ ᐱᔪᓐᓇᕐᓂᖃᖅᑎᑦᑎᙱᓚᖅ ᕿᓂᕐᓂᕐᒥᒃ 
ᑎᒍᓯᓂᕐᒧᓪᓘᓐᓃᑦ ᓄᓇᕗᒻᒥ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖕᒧᑦ. ᐃᒪᓐᓇᖔᕐᓕ, 
ᐱᖁᔭᖅ ᐊᔪᙱᑎᑦᑎᕗᖅ ᑐᑭᒧᐊᒃᑎᑦᑎᔨᒥᒃ ᐱᓕᕆᖃᑎᖃᕈᓐᓇᖅᖢᓂ ᒪᓕᒐᕐᓂᒃ ᐊᑐᓕᖅᑎᑦᑎᔨᑦ ᑐᑦᑕᕐᕕᖏᓐᓂᒃ 
ᐊᑐᖁᓪᓗᒋᑦ ᖃᐅᔨᔾᔪᑕᐅᔪᓂᒃ ᐊᒻᒪ ᑐᑭᓯᒋᐊᒐᒃᓴᓂᒃ ᑲᑎᖅᓱᖅᑕᐅᓯᒪᔪᓂᒃ ᐱᕋᔭᒃᓯᒪᔪᓂᒃ ᖃᐅᔨᓴᖅᑎᓪᓗᒋᑦ. ᐱᖁᑎᑦ 
ᑲᑎᑕᐅᔪᑦ ᐱᕋᔭᒃᑐᓄᑦ ᖃᐅᔨᓴᖅᑕᐅᑎᓪᓗᒋᑦ ᓇᓗᓇᐃᖅᓯᒃᐸᑕ ᐱᓕᕆᐊᖑᑦᑎᐊᕈᓐᓇᖅᑐᒥᒃ ᐃᓅᖃᑎᒌᓄᑦ 
ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᖃᓄᐃᓕᐅᕈᑕᐅᓗᓂ, ᑐᓐᓂᖅᑯᑕᐅᔪᓐᓇᖅᑐᖅ ᑐᑭᒧᐊᒃᑎᑦᑎᔨᒧᑦ 
ᕿᒥᕐᕈᔭᐅᓗᓂ ᐱᔪᒪᓕᕐᓗᓂᓗ.  
 
ᐱᒋᐊᓚᐅᙱᓐᓂᕐᒥᓂ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᖃᓄᐃᓕᐅᕈᑕᐅᔪᒥᒃ, ᑐᑭᒧᐊᒃᑎᑦᑎᔨ 
ᓇᓗᓇᐃᖅᓯᖃᑦᑕᕐᓂᐊᖅᐳᖅ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓃᑦ ᐊᑲᐅᙱᓕᐅᕈᑎᖃᙱᒃᑲᓗᐊᕐᒪᖔᑕ 
ᖃᓄᑐᐃᓐᓇᖅ ᐊᒃᑐᐊᓂᓕᖕᓄᑦ ᐱᕋᔭᖕᓂᕐᒧᑦ ᐱᕙᓪᓕᐊᓂᐅᔪᓄᑦ ᐊᐱᕆᓪᓗᓂᓗ ᐃᖅᑲᖅᑐᖅᑕᐅᑎᑦᑎᔨ 
ᐃᓱᒪᓕᐅᕆᓯᒪᖕᒪᖔᑕ ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᐃᖅᑲᖅᑐᖅᑕᐅᓂᕐᒥ ᒐᕙᒪᑐᖃᒃᑯᑦ 
ᒪᓕᒐᖏᑎᒍᑦ. 

ᐱᓕᕆᐊᒃᓴᑦ ᐊᒻᒪ ᐱᕙᓪᓕᐊᔪᑦ 
 
ᐊᒃᓱᕈᕐᓇᐃᓐᓇᕋᓗᐊᖅᑎᓪᓗᒍ ᓲᕐᓗ ᓄᕙᒡᔪᐊᕐᓇᖅ-19, ᓄᓇᕗᒻᒥ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ 
ᑎᑎᕋᕐᕕᖓ ᐱᕙᓪᓕᐊᑎᑦᑎᕐᔪᐊᖅᓯᒪᔪᑦ ᐱᔭᕇᖅᓯᓂᕐᒧᑦ ᑎᓕᔭᐅᓯᒪᔾᔪᑎᖏᓐᓂ ᐅᓂᒃᑳᓕᐅᕐᓇᐅᑎᓪᓗᒍ. ᐅᔾᔨᕐᓇᖅᑐᑦ 
ᐊᓂᒍᖅᑎᑕᐅᓯᒪᔪᑦ ᐃᓚᖃᖅᐳᑦ ᐊᑎᓕᐅᖅᑕᐅᓂᖓᓂᒃ ᑐᓴᖅᑕᐅᔪᒃᓴᓂᒃ ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᒃ 
ᐅᑯᓇᙵᑦ, ᓄᓇᕗᑦ ᒐᕙᒪᒃᑯᑦ ᐊᒻᒪ ᐸᓖᓯᒃᑯᓐᓄᑦ (RCMP− "V"−ᒧᑦ ᐱᓕᕆᕝᕕᒋᔭᐅᔪᒧᑦ, ᐊᒻᒪᓗᑦᑕᐅᖅ 
ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐅᑯᓄᖓ, ᓄᓇᕗᑦ ᒐᕙᒪᒃᑯᖏᓐᓄᑦ ᑲᓇᑕᐅᓪᓗ ᒐᕙᒪᖓᑕ ᑭᒃᑯᑐᐃᓐᓇᓄᑦ 
ᐃᖅᑲᖅᑐᖅᑕᐅᑎᑦᑎᕙᖕᓂᕐᒧᑦ ᐱᔨᑦᑎᕋᖅᑎᖏᓐᓄᑦ ᑲᓇᑕᒥᐅᓄᑦ (PPSC−ᑯᓐᓄᑦ). 
 
ᑐᑭᒧᐊᒃᑎᑦᑎᔨ ᐊᖅᓵᖅᓯᓂᕐᒧᑦ ᐱᓕᕆᐊᖃᖅᓯᒪᔪᖅ ᐊᑐᓕᖅᑎᑦᑎᓪᓗᓂ ᐋᖅᑭᒃᓯᒪᓂᖏᓐᓂ ᐊᑐᐊᒐᓂᑦ ᐱᔪᓐᓇᖅᑎᓪᓗᒍ 
ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖓ ᐊᐅᓚᔪᓐᓇᖅᓯᑦᑎᐊᖁᓪᓗᒍ. ᐊᒻᒪᒃᑲᓐᓂᖅ, ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᐊᖑᕙᒃᑐᖅ ᓴᖅᑭᑕᐅᓯᒪᓕᖅᐳᖅ ᐅᔾᔨᕐᓇᖅᓯᑎᑦᑎᔪᒪᓪᓗᓂ ᑭᓱᓕᕆᔨᐅᕙᖕᓂᖓᓂᒃ ᐱᒻᒪᕆᐊᓘᓂᖓᓂᒡᓗ 
ᑭᒃᑯᑐᐃᓐᓇᓂᒃ ᐊᖅᓵᖅᓯᕙᖕᓂᕐᒧᑦ ᐃᑲᔪᖅᑐᐃᓂᐊᕐᓗᓂ ᐱᕋᔭᒃᑎᑦᑎᑦᑕᐃᓕᒪᓂᕐᒥᒃ ᐱᓂᕐᓗᒡᕕᐅᓯᒪᔪᓄᓪᓗ 
ᐱᔨᑦᑎᕋᕐᓂᕆᔭᐅᕙᒃᑐᓄᑦ ᐱᓕᕆᐊᖑᕙᒃᑐᓄᑦ ᓄᓇᕗᒻᒥ. 
 
ᐱᓕᕆᖃᑎᒌᒡᓗᓂ ᐊᑐᖅᑕᐅᓇᔭᖅᑐᖅ 
 
ᑐᑭᒧᐊᒃᑎᑦᑎᔨ ᐊᖅᓵᖅᓯᓂᕐᒧᑦ ᐱᓕᕆᖃᑎᖃᖅᓯᒪᔪᖅ ᐸᓖᓯᒃᑯᓐᓂᑦ ᐊᒻᒪ ᐃᖅᑲᖅᑐᖅᑕᐅᑎᑦᑎᔨᓂᒃ ᑲᓇᑕᒥ (PPSC) 
ᐋᖅᑭᒃᓱᐃᖁᓪᓗᒋᑦ ᑲᑐᔾᔨᖃᑎᒌᖕᓂᒃᑯᑦ ᐊᑐᖅᑕᐅᓂᐊᖅᑐᓂᑦ ᐊᖅᓵᖅᓯᓂᕐᒧᑦ ᐃᖅᑲᖅᑐᐃᓂᐅᔪᓂᑦ ᓄᓇᕗᒻᒥ. ᓄᓇᕗᑦ 
ᒐᕙᒪᖓ ᐸᓖᓯᒃᑯᓪᓗ ᐋᖅᑭᒃᓯᓯᒪᓕᖅᑐᑦ ᑐᓴᖅᑕᐅᔪᒃᓴᓂᒃ ᑐᓴᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᒃ ᐱᒋᐊᕐᓂᐊᕐᓗᓂ 
ᐱᕙᓪᓕᐊᓂᕆᔭᐅᔪᒥᒃ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖕᒥᒃ. ᓄᓇᕗᑦ ᒐᕙᒪᖓ ᐊᒻᒪ PPSC−ᑯᑦ 
ᐊᑎᓕᐅᓚᐅᖅᑐᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᓇᓗᙱᑦᑎᐊᕈᑕᐅᓇᔭᖅᖢᓂ ᑕᒪᒃᑯᐊ ᑭᒃᑯᑐᐃᓐᓇᓂᒃ 
ᐊᖅᓵᖅᓯᓂᕐᒧᑦ ᐱᕋᔭᖕᓂᕐᒧᓪᓗ ᑲᔪᓯᓂᕆᔭᐅᔪᑦ ᐊᑕᐅᓰᓐᓇᒃᑰᖅᑎᑦᑎᙱᒃᑲᓗᐊᕐᒪᖔᑕ. 
 
ᐱᓕᒻᒪᒃᓴᕐᓂᖅ 
 
ᑐᑭᒧᐊᒃᑎᑦᑎᔨ ᐊᖅᓵᖅᓯᓂᕐᒧᑦ ᐱᖃᑕᐅᓪᓗᓂ ᐃᓚᒋᔭᐅᔪᒥᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᕐᕕᐊᓂ ᐱᓇᓱᐊᕈᓯᓕᒫᕐᒧᑦ 
ᐃᓕᓐᓂᐊᖅᑎᑕᐅᓚᐅᖅᐳᑦ ᓴᔅᑳᑦᓱᐊᓐᒥᑦ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᐊᓂ 
ᐱᖃᑕᐅᓚᐅᖅᐳᑦ ᕿᒥᕐᕈᔭᐅᓗᑎᑦ ᐊᑑᑎᓕᖕᓂᑦ ᐃᖅᑲᖅᑐᖅᑕᐅᔾᔪᑎᓂ ᒪᓕᒐᕐᒥ, ᐸᕐᓇᒃᑕᐅᓯᒪᔪᓂ, ᐊᒻᒪ 
ᐊᑐᐃᓐᓇᐅᔪᓂ ᐱᓂᕐᓗᖕᓂᒃᑯᑦ ᐱᖁᑎᑖᕆᔭᐅᔪᓂ ᐊᖅᓵᖅᓯᓂᕐᒧᑦ. ᑕᒪᓐᓇ ᐃᓕᓐᓂᐊᕐᓂᖅ ᐃᑲᔫᑎᖃᒻᒪᕆᓚᐅᖅᑐᖅ 
ᐊᑐᓕᖅᑎᑕᐅᓂᖓᓄᑦ ᒪᓕᒐᐅᑉ ᐊᒻᒪᓗ ᐃᑲᔪᖅᖢᑎᒃ ᐱᓕᕆᔾᔪᓯᑦᑎᓐᓂᒃ ᓴᖅᑭᑦᑎᓪᓗᑕ ᓯᕗᓪᓕᖅᐹᒥ ᑎᑎᖅᑲᖁᑎᑦᑎᓐᓂᒃ 
ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᓵᖓᓐᓄᑦ.  
 
ᐃᓕᓐᓂᐊᕐᓂᕐᒧᑦ ᑐᕌᒐᕆᔭᖅ 
 
ᑭᒃᑯᑐᐃᓐᓇᕐᓂᑦ ᐅᔾᔨᕈᓱᒃᑎᑦᑎᓂᕐᒥᑦ ᑐᑭᓯᐅᒪᓂᕐᒥᓪᓗ ᑭᒃᑯᑐᐃᓐᓇᕐᓂᑦ ᐊᖅᓵᖅᓯᓂᕐᒧᑦ, ᐱᒋᐊᖅᑎᑦᑎᓯᒪᔪᒍᑦ 
ᑲᔪᓰᓐᓇᖅᑐᒥᑦ ᐃᓕᓐᓂᐊᕐᓂᓕᕆᓂᕐᒧᑦ ᓴᖅᑭᔮᖅᑎᑦᑎᓂᕐᒥᑦ ᐃᓚᒋᔭᖃᖅᑐᓂᑦ ᑭᒡᒐᖅᑐᐃᔨᓂᑦ ᐊᔾᔨᒌᙱᑦᑐᓂᑦ 
ᑲᑐᔾᔨᖃᑎᒌᓂᑦ, ᐃᓚᒋᔭᐅᓪᓗᑎᒃ ᐸᓖᓯᒃᑯᑦ, PPSC, ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ, ᐃᒥᐊᓗᓕᕆᔨᒃᑯᑦ 
ᐃᓕᓐᓂᐊᑎᑦᓯᓂᕐᒧᓪᓗ ᑲᑎᒪᔨᕋᓛᑦ, ᐸᓖᓯᒃᑯᓪᓗ ᐊᓪᓚᕝᕕᖓ. ᑖᒃᑯᐊ ᐅᓂᒃᑳᖅᑕᐅᔪᑎᒍᑦ, ᐊᑐᐃᓐᓇᐅᑎᑦᑎᕗᒍᑦ 
ᓇᐃᒡᓕᒋᐊᖅᓯᒪᔪᒥ ᖃᓄᖅ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᐱᓕᕆᔪᓐᓇᕐᒪᖔᑦ 
ᐃᓚᐅᖃᑕᐅᓗᓂᓗ ᐅᖃᖃᑎᒌᒃᑎᑦᑎᓂᖅ ᐱᑎᑦᑎᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂ ᖃᓄᖅ ᐊᑐᓂ ᐱᓕᕆᖃᑎᒌᑦ 
ᐃᑲᔪᕈᓐᓇᕐᒪᖔᑕ ᑲᔪᓯᑦᑎᐊᖅᑎᓪᓗᒍ ᐱᓕᕆᐊᒃᓴᖅ. 

2023−ᒥ, ᐸᕐᓇᐃᔪᒪᕗᒍᑦ ᓴᖅᑭᑦᑎᓛᕈᒪᓪᓗᑕ ᐃᓄᖕᓄᑦ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖑᔪᒃᓴᒥᒃ 
ᐃᓕᓐᓂᐊᖅᑎᑦᑎᒃᑲᓐᓂᕈᒪᓪᓗᑕ ᐃᓄᖕᓂᒃ ᐃᓅᖃᑎᒌᑦ ᐱᖁᑎᑖᖑᓂᑯᓂᒃ ᐊᖅᓵᖅᓯᓂᕐᒥᒃ ᐱᒻᒪᕆᐅᓂᖓᓂᒡᓗ 
ᐃᑲᔪᖅᓱᐃᓂᕐᒥᒃ ᐱᕋᔭᒃᑎᑦᑎᑦᑕᐃᓕᓂᕐᒥᒃ ᐊᒻᒪ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑎᓂᒃ ᓄᓇᕗᒻᒥ. 
 
 
 
 
 
ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑎᑐᐊᑦᑎᐊᖑᓚᐅᖅᑐᖅ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᐊᓂ. ᑕᐃᕕᑦ 
ᓛᓴᓐ ᑲᑎᒪᔨᐅᖃᑕᐅᓚᐅᖅᑐᖅ ᑐᑭᒧᐊᒃᑎᑦᑎᔨᒧᑦ ᐊᖅᓵᖅᓯᓂᕐᒧᑦ ᐅᓂᒃᑳᓕᐅᖅᑎᓪᓗᒋᑦ. ᓛᓴᓐ 
ᐸᓖᓯᓕᕆᖃᑦᑕᖅᓯᒪᓂᑰᕗᖅ ᐊᓂᒍᐃᓯᒪᓪᓗᓂᓗ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐱᓕᕆᐊᖑᕙᒃᑐᒥᒃ. ᓯᕗᓪᓕᐅᑎᔪᒪᔭᖏᑦ 
ᑎᑭᑉᐸᓪᓕᐊᔪᑦ ᐊᖏᖃᑎᒌᒍᑎᑖᕐᓗᑎᒃ ᐸᓖᓯᒃᑯᓐᓂᒃ ᐊᒻᒪᓗ PPSC-ᑯᓐᓂᒃ ᐊᒻᒪᓗ ᐊᒡᓚᕝᕕᒃ ᐱᒋᐊᕈᓐᓇᖁᓪᓗᒍ 
ᓯᕗᓪᓕᖅᐹᒥ ᓱᒋᐊᕈᑕᐅᓗᓂ. ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ ᓯᕗᓂᒃᓴᑦᑎᓐᓂ ᑎᑎᕋᕐᕕᒃ 
ᐃᖏᕐᕋᓯᒃᐸᑦ ᐊᒻᒪ ᐱᓕᕆᐊᒃᓴᖏᑦ ᒪᓕᒡᓗᒋᑦ.   
 
ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᐱᓕᕆᔾᔪᓯᑦ 
 
ᐃᖅᑲᖅᑐᖅᑕᐅᔪᖃᓚᐅᙱᒃᑲᓗᐊᖅᖢᓂ ᓱᓕ ᐃᖅᑲᖅᑐᐃᕕᖕᒥᑦ, ᓄᓇᕗᒻᒥᑦ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ 
ᐱᕋᔭᖕᓂᕐᒧᑦ ᑎᑎᕋᕐᕕᐊ ᐱᒋᐊᖅᑎᑦᑎᓚᐅᖅᐳᑦ ᓯᕗᓪᓕᖅᐹᒥᑦ ᐱᓂᕐᓗᖕᓂᒃᑯᑦ ᐱᖁᑎᑖᕆᔭᐅᔪᓂᑦ ᐊᖅᓵᖅᓯᓂᕐᒧᑦ 
ᐅᓂᒃᑳᓕᐅᖅᑎᓪᓗᒋᑦ. ᑕᒪᓐᓇ ᐃᖅᑲᖅᑐᐃᕕᒃᑰᕈᑕᐅᔪᖅ ᒫᓐᓇ ᓄᓇᕗᒻᒥ ᐃᖅᑲᖅᑐᐃᕕᐅᑉ ᓵᖓᓃᒻᒪᑦ ᐊᒻᒪᓗ ᓄᑖᑦ 
ᖃᐅᔨᓴᖅᑕᐅᕙᓪᓕᐊᓪᓗᑎᒃ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ. 

ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖓᑕ ᐊᑭᓕᐅᑎᖏᑦ 
 
ᐊᑭᓕᐅᑏᑦ ᖃᓄᐃᑦᑑᓂᖏᓐᓄᑦ 
 
ᑲᑎᖦᖢᒋᑦ ᐊᑭᓕᐅᑎᑦ ᓄᓇᕗᒻᒥ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖓᓂ 
ᐅᓂᒃᑳᓕᐅᕐᓇᐅᑎᓪᓗᒍ $158,974−ᖏᓐᓃᓚᐅᖅᐳᑦ, ᐊᕕᒃᑐᖅᑕᐅᓪᓗᑎᒃ ᐃᒪᓐᓇ: 
 

 
 
 

ᑮᓇᐅᔭᑦ ᐊᑐᖅᑐᒃᓴᑦ ᐅᑯᐊᓗ ᐊᑐᖅᑕᐅᓪᓚᕆᒃᑐᑦ 
 

 

$137,304.81
$11,174.43

$948.79
$4,985.28$945.46 $1,525.00

$2,090.00

ᐊᑭᓕᐅᑏᑦ ᖃᓄᐃᑦᑑᓂᖏᓐᓄᑦ

ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ ᐃᖅᑲᓇᐃᔭᑲᐃᓐᓇᖅᑐᓄᑦ ᑮᓇᐅᔾᔭᒃᓵᑦ

ᐊᐅᓪᓚᕈᑎᑦ ᐃᖏᕐᕋᔪᓕᕆᓂᕐᓗ ᐱᖁᑎᑦ ᓱᓇᒃᑯᑖᓪᓗ

ᐱᔨᑦᑎᐅᑕᐅᔪᑦ ᐊᑭᓕᒐᓴᑦ ᐊᑭᓕᐅᑎᓪᓗ

ᖃᕆᓴᐅᔭᑦ ᐊᒻᒪ ᖃᕆᓴᐅᔭᓕᕆᔾᔪᑏᑦ

$0.00
$50,000.00

$100,000.00
$150,000.00
$200,000.00
$250,000.00

ᐊᑭᓕᐅᑎᑦ − ᑮᓇᐅᔭᑦ ᐊᑐᖅᑐᒃᓴᑦ
ᐊᑐᖅᑕᐅᓪᓚᕆᒃᑐᓪᓗ

ᑮᓇᐅᔭᑦ ᐊᑐᖅᑐᒃᓴᑦ ᐊᑐᓪᓚᕆᒃᑕᐅᓚᐅᖅᑐᑦ

ᐱᐊᓂᒍᑎᒋᓗᒍ 
 
ᓄᓇᕗᒻᒥ ᐃᓅᖃᑎᒌᓄᑦ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑎᑎᕋᕐᕕᖓ ᐱᓕᕇᓐᓇᖅᑐᑦ ᐱᔭᕇᕋᓱᒃᓗᑎᒃ ᑐᕌᒐᒃᓴᓂᒃ 
ᑎᒍᓯᓂᕐᒧᑦ ᓇᖕᒥᓂᕆᔭᕐᒥ ᐱᔭᐅᔪᒥᒃ ᐱᕋᔭᖕᓂᒃᑯᑦ ᖃᓄᐃᓕᐅᕈᑎᒃᑯᑦ. ᐊᕐᕌᒍ ᐱᒋᐊᓵᖅᑎᓪᓗᒍ ᐃᖅᑲᖅᑐᖅᑕᐅᑎᑦᑎᓂᕐᒧᑦ 
ᐱᕋᔭᖕᓂᕐᒧᑦ ᑎᓕᓯᔾᔪᑎᑕᖃᙱᑦᑐᖅ ᐅᓂᒃᑳᖁᔭᐅᔪᒥᒃ, ᒪᓕᒡᓗᒍ ᖃᔅᓯᐅᓂᖓᓂᒃ ᖃᐅᔨᔭᐅᔪᖃᓚᐅᙱᑦᑐᖅ ᐃᓗᐊᓂ 
ᑖᓐᓇ ᐊᑐᖅᑎᓪᓗᒍ ᓴᒃᑯᑕᐅᓂᖓ ᓇᖕᒥᓂᕆᔭᖅ ᐃᖅᑲᖅᑐᖅᑕᐅᑎᑦᑎᓂᕐᒧᑦ ᐱᕋᔭᖕᓂᕐᒧᑦ ᑕᐃᑰᓇ ᐱᖁᔭᒃᑯᑦ. 
 
ᐊᖏᖅᓯᒪᐃᓐᓇᖅᐳᒍᑦ ᐱᓕᕆᖃᑎᖃᕐᓂᕐᒥᑦ ᒪᓕᒐᓕᕆᔨᒃᑯᑦ ᑐᑦᑕᕐᕕᖏᓐᓂᑦ, ᓄᓇᓕᖕᓂᑦ ᑲᑐᔾᔨᖃᑎᒌᓂᑦ 
ᓄᓇᕗᒻᒥᐅᓂᓪᓗ ᐱᕋᔭᒃᑕᐃᓕᒪᑎᑦᑎᓂᕐᒥᑦ ᐃᑲᔪᖅᑐᐃᓗᑎᒡᓗ ᐱᕋᔭᒃᑕᐅᓯᒪᔪᓂᑦ. ᓂᕆᐅᒃᐳᒍᑦ 
ᑐᓴᖅᑎᑦᑎᖃᑦᑕᕆᐊᒃᓴᖅ ᐃᓄᖕᓄᑦ ᐱᕙᓪᓕᐊᓂᑦᑎᓐᓂᑦ ᓯᕗᓂᑦᑎᓐᓂᑦ ᐅᓂᒃᑳᓂᑦ. 




